
UIT DIE PEN VAN DIE CEO (34/22)  
(Volg my op Twitter justchad_cga) 
Justin Chadwick 26 Augustus 2022 

“But the cavalry arrived only in the movies.” Stephen King  
SUID-AFRIKA SE KOMPETISIE MET PLAASLIKE LEMOENPRODUSENTE IN EUROPA 
Freshfel het 'n paar baie interessante grafieke, oor die verbruik van lemoene in die EU regdeur die jaar voorberei. Wat 
baie duidelik uit hierdie grafieke is, is dat Suid-Afrika eintlik nie met binnelandse Europese produksie meeding nie. 
Vanaf Januarie tot Mei is daar geen Suid-Afrikaanse LEMOENE in die mark nie – Spanje, Italië, Griekeland en Egipte is 
die vernaamste mededingers, met klein volumes vanaf Marokko, Tunisië en Turkye. Dit is ook die geval in November 
en Desember. Gedurende die Europese af-seisoen begin Suid-Afrika in Julie, en lewer tot Oktober saam met klein 
Spaanse volumes, sowel as voorrade in die suidelike halfrond vanaf Argentinië, Uruguay, Peru en Zimbabwe. 
Verbruikers kom voor baie opsies in die varsprodukte-gang te staan – hulle kan net koop wat op die rak is. As 'n lojale 
lemoenverbruiker 'n alternatief kies omdat geen produk beskikbaar is nie, en as hulle 'n goeie eet-ervaring met hierdie 
alternatiewe vrug het, kan hulle dalk nie terugkeer na lemoene wanneer dit weer beskikbaar is nie. As sodanig behoort 
die nommer een en nommer twee verskaffers van lemoene aan die EU (Spanje en Suid-Afrika) die naaste vriende te 
wees – hierdie twee lande kan verseker dat verbruikers die hele jaar deur uitstekende kwaliteit, veilige, voedsame en 
gesonde lemoene kan kies.  
Ongelukkig word produsente in die EU met baie fopnuus gevoer. Die eerste stukkie fopnuus is dat Suid-Afrika 'n groot 
impak op die mark vir binnelandse Europese lemoene het; hierdie grafieke (van Eurostat en Europese bedryfsbronne) 
ontbloot daardie fopnuus duidelik. Die ander fopnuus gaan oor biosekuriteit – Suid-Afrika het die wêreld se voorste 
sitrusnavorsers; hul navorsing verseker dat Suid-Afrika lemoene kan uitvoer terwyl die toelaatbare vlak van 
beskerming vir binnelandse Europese boorde gehandhaaf word. Daar is 'n geweldige hoeveelheid literatuur oor die 
sukses van Suid-Afrikaanse globale uitvoere en fitosanitêre nakoming. Ons wil graag regstreeks met Europese 
sitrusprodusente in gesprek tree om die bangmaakpraatjies van sekere elemente in Europa uit die weg te ruim. 
As 'n wêreldwye sitrusfamilie behoort ons saam te werk om verbruikers lojaal aan ons fantastiese vrugte te hou. 

 

 
GEPAK EN VERSKEEP 

 

 

Einde van Week 33 
Miljoen 15 Kg Kartonne 

Gepak Gepak Gepak Verskeep Verskeep Oorspronklike 
Skatting 

Nuutste 
Voorspelling 

Finaal 
Gepak 

BRON: PPECB/AGRIHUB 2020 2021 2022 2021 2022 2022 2022 2021 

Pomelo’s PP (17kg)  2.6 m 2.5 m 2.2 m 2.0 m    

Pomelo’s Klas 1&2 (17kg)  12.4 m 11.4 m 12.1 m 10.5 m    

Pomelo’s 15.3 m 17.0 m 15.8 m 16.2 m 14.1 m 16.8 m 15.8 m 17.5 m 

Mandaryne 20.6 m 25.9 m 27.4 m 21.8 m 25.8 m 34.5 m 34.1 m 30.9 m 

Suurlemoene 26.1 m 28.3 m 32.8 m 26.1 m 31.2 m 32.3 m 33.1 m 31.0 m 

Nawels 24.2 m 25.1 m 24.8 m 22.0 m 24.4 m 28.7 m 26.9 m 27.2 m 

Valencias 30.4 m 28.7 m 29.9 m 18.1 m 23.1 m 58.2 m 56.4 m 55.0 m 

Totaal 116.6 m 125.0 m 130.7 m 104.2 m 118.6 m 170.5 m 166.3 m 161.6 m 


